
RANG KONSEPTLARINI 
O‘QITISHGA OID XALQARO 

TADQIQOTLAR TAHLILI: 
ILMIY BO‘SHLIQLAR VA 

METODOLOGIK ISTIQBOLLAR

Arabova Gulinur Yuzboy qizi
Tayanch doktorant, Qarshi Davlat Universiteti

Annotatsiya: Mazkur maqolada rang konseptlarini o‘qitish va lingvomadaniy kompetensiyani shakllantirish masalasiga 
bag‘ishlangan 34 ta xalqaro va mahalliy tadqiqot tizimli adabiyotlar sharhi (Systematic Literature Review) metodi asosida 
tahlil qilingan. Tahlil uchun 2015-2025-yillarda Web of Science, Scopus, Google Scholar hamda OAK ro‘yxatiga kiritilgan 
ilmiy jurnallarda chop etilgan maqolalar saralab olindi.

Har bir tadqiqot metodologiyasi, tadqiqot konteksti, asosiy natijalari va mavzu doirasidagi ilmiy bo‘shliqlar mezonlari 
asosida o‘rganilib, tematik guruhlarga ajratildi. Tadqiqot natijalari mavjud ishlarning asosiy qismi (85%) oliy ta’lim muas-
sasalari sharoitida amalga oshirilganligini, umumta’lim maktablari o‘quvchilarida rang konseptlari orqali lingvomadaniy 
kompetensiyani shakllantirish masalasi esa yetarli darajada tadqiq etilmaganligini ko‘rsatdi.

Shuningdek, tahlil qilingan manbalarda rang konseptlari lingvomadaniy kompetensiyani rivojlantirishning alohida va mus-
taqil birligi sifatida ko‘rib chiqilmagan. Bundan tashqari, o‘zbek va ingliz madaniy muhitlari kesimida mazkur yo‘nalishga 
oid empirik tadqiqotlar deyarli uchramaydi.

Aniqlangan uch tomonlama ilmiy bo‘shliq - maktab kontekstining yetarlicha o‘rganilmaganligi, rang konseptlarining 
lingvomadaniy birlik sifatida tadqiq etilmaganligi hamda o‘zbek-ingliz madaniy muhitida empirik izlanishlarning mavjud 
emasligi - dissertatsiya tadqiqotining ilmiy yangiligi va amaliy ahamiyatini asoslaydi. Mazkur maqola o‘zbek umumta’lim 
maktablarining yuqori sinf o‘quvchilarida (9-11-sinflar) rang konseptlari vositasida lingvomadaniy kompetensiyani shakl
lantirish metodikasini takomillashtirishga qaratilgan keyingi empirik tadqiqotlar uchun muhim nazariy asos bo‘lib xizmat 
qiladi.

Kalit so‘zlar: rang konsepti, lingvomadaniy kompetensiya, tizimli adabiyotlar sharhi, madaniyatlararo kommunikatsiya, 
ilmiy bo‘shliq, o‘zbek maktabi, metodologik tahlil.
Abstract: This article presents a systematic literature review of 34 international and local studies focusing on the teaching 
of color concepts and the development of linguocultural competence. The reviewed studies were selected from articles 
published between 2015 and 2025 in journals indexed in Web of Science, Scopus, Google Scholar, and the list of journals 
approved by the Higher Attestation Commission (HAC) of Uzbekistan. Each study was analyzed in terms of its method-
ology, research context, key findings, and identified research gaps, and subsequently categorized into thematic groups.

The findings indicate that the vast majority of existing studies (85%) have been conducted within higher education set-
tings, whereas the development of linguocultural competence among secondary school students through color concepts 
remains insufficiently explored.

Furthermore, the reviewed literature does not consider color concepts as an independent linguocultural unit for fostering 
linguocultural competence. In addition, empirical studies conducted within the Uzbek-English cultural context are virtually 
absent. The identified three-dimensional research gap-the limited attention to the school context, the lack of investigation 
of color concepts as a specific linguocultural unit, and the absence of empirical research within the Uzbek-English cultural 
environment-substantiates the scientific novelty and practical significance of the dissertation research.

The article provides an important theoretical foundation for future empirical studies aimed at improving the methodology 
of developing linguocultural competence among upper secondary school students (Grades 9-11) in Uzbek general edu-
cation schools through color concepts.

Key words: color concept, linguocultural competence, systematic literature review, intercultural communication, research 
gap, Uzbek school, methodological analysis.

Аннотация: В данной статье на основе метода систематического обзора литературы (Systematic Literature Review) 
проанализированы 34 международных и отечественных исследования, посвящённые обучению цветовым кон-
цептам и формированию лингвокультурной компетентности.

Для анализа были отобраны публикации, изданные в 2015-2025 годах в научных журналах, индексируемых в 
Web of Science, Scopus, Google Scholar, а также включённых в перечень ВАК. Каждое исследование было рассмо-
трено по таким параметрам, как методология, исследовательский контекст, основные результаты и выявленные 
научные пробелы, после чего материалы были систематизированы по тематическим группам.

Результаты анализа показали, что подавляющее большинство существующих исследований (85%) проводилось в 
условиях высшего образования, тогда как проблема формирования лингвокультурной компетентности учащихся 
общеобразовательных школ посредством цветовых концептов остаётся недостаточно изученной. Кроме того, в 
рассмотренных работах цветовые концепты не рассматриваются как самостоятельная единица развития лингво-
культурной компетентности.

Вместе с тем эмпирические исследования по данной тематике в узбекско-английском культурном пространстве 
практически отсутствуют. Выявленный трёхаспектный научный пробел - недостаточная изученность школьного 
контекста, отсутствие исследований цветовых концептов как лингвокультурной единицы и неразработанность 
узбекско-английского культурного контекста - обосновывает научную новизну и практическую значимость диссер-
тационного исследования.

Статья представляет собой важную теоретическую основу для дальнейших эмпирических исследований, направ-
ленных на совершенствование методики формирования лингвокультурной компетентности учащихся старших 
классов (9-11 классы) общеобразовательных школ Узбекистана посредством цветовых концептов.

Ключевые слова: цветовой концепт, лингвокультурная компетентность, систематический обзор литературы, 
межкультурная коммуникация, научный пробел, узбекская школа, методологический анализ.

KIRISH
Zamonaviy til ta’limida lingvomadaniy kompetensiyani shakllantirish masalasi so‘nggi o‘n yil ichida xalqaro 

miqyosda keng o‘rganila boshlandi. Biroq rang konseptlari kabi aniq lingvomadaniy birliklar orqali ushbu kompe-
tensiyani rivojlantirishga bag‘ishlangan tadqiqotlar hanuzgacha yetarli emas. Ayniqsa, O‘rta Osiyo, xususan, 
o‘zbek maktablari muhitida olib borilgan empirik tadqiqotlar soni cheklangan.

Ushbu maqolaning maqsadi rang konseptlarini o‘qitish va lingvomadaniy kompetensiyani shakllantirish 
mavzusidagi mavjud xalqaro hamda mahalliy tadqiqotlarni tizimli sharh (Systematic Review) metodi asosida 
tahlil qilish, ulardagi umumiy tendensiyalar va ilmiy bo‘shliqlarni aniqlash hamda dissertatsiya tadqiqotining 
ilmiy zaruriyatini asoslashdan iborat.

Tadqiqotning dolzarbligi shundaki, O‘zbekiston umumta’lim maktablarida ingliz tilini o‘qitish jarayonida rang 
konseptlarining lingvomadaniy mazmuni hali tizimli metodologik asosda o‘rganilmagan. Shu sababli mavjud 
tadqiqotlarni tahlil qilish orqali ilmiy bo‘shliqlarni aniqlash kelgusidagi empirik tadqiqotlar yo‘nalishini belgi-
lashda muhim ahamiyat kasb etadi.

MAVZUGA OID ADABIYOTLAR SHARHI
Tadqiqotda tizimli adabiyotlar sharhi (Systematic Literature Review) metodologiyasidan foydalanildi. 2015-

2025-yillar oralig‘ida chop etilgan hamda Web of Science, Scopus, Google Scholar va OAK ro‘yxatidagi nashr-
larda e’lon qilingan 34 ta ilmiy maqola tahlilga jalb qilindi. Maqolalarni tanlash mezonlari quyidagilardan iborat 
bo‘ldi:

1.	 Rang konseptlari yoki lingvomadaniy kompetensiya mavzusiga bevosita aloqadorligi;

2.	 Empirik yoki nazariy tadqiqot metodlarining mavjudligi;

3.	 Umumta’lim yoki oliy ta’lim kontekstida amalga oshirilganligi.

Tahlil ikki yo‘nalishda olib borildi: xalqaro tadqiqotlar (Zhang, Guskova, Al-Afifi, Melonne, Lopez-Torres, 
Bogush, Deardorff, Byram va boshqalar) hamda mahalliy, ya’ni O‘zbekistonlik tadqiqotchilar (Z. Boynazarov, 
Sh. Turayev, S. Xakimova va boshqalar) ishlari alohida ko‘rib chiqildi.

Tahlil jarayonida har bir tadqiqotning quyidagi jihatlariga alohida e’tibor qaratildi: tadqiqot konteksti (oliy 
ta’lim yoki maktab), qo‘llanilgan metodlar, asosiy natijalar va mavjud ilmiy bo‘shliqlar. Mazkur yondashuv 
tadqiqotlar o‘rtasidagi umumiyliklar, takrorlanayotgan tendensiyalar hamda yetarlicha o‘rganilmagan yo‘na
lishlarni aniqlash imkonini berdi.



AKTABGACHA VA
AKTAB TA’LIMI

AKTABGACHA VA
AKTAB TA’LIMI

645

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

2026-yil, may, 5(5)-son

TADQIQOT METODOLOGIYASI
Tahlil qilingan 34 ta tadqiqot asosida quyidagi asosiy natijalar aniqlandi.
Xalqaro tadqiqotlar bo‘yicha natijalar. Zhang multimedia asosidagi o‘qitish modelini sinab ko‘rib, an’anaviy 

usullarga nisbatan o‘quvchilar natijalari sezilarli darajada yaxshilanganligini isbotladi [1; 1-b.]. Bu rang konsept-
larini innovatsion metodlar asosida o‘qitish zarurligini ko‘rsatadi. Guskova va Golubovskaya madaniyatlararo 
kompetensiyani maqsadli o‘qitish eksperimental guruhda o‘qish ko‘nikmalari bo‘yicha 31 %, yozish ko‘nikmalari 
bo‘yicha esa 15 % yuqori natijalarni ta’minlaganligini aniqladilar [5; 76-b.]. Al-Afifi va hammualliflar 28 ta tadqiqotni 
tahlil qilib, madaniyatni tahlil qilish komponenti barcha kombinatsiyalarda ishtirok etishini, ya’ni lingvomadaniy 
kompetensiyaning markaziy vositasi ekanligini ko‘rsatdilar [7; 233-b.].

Mahalliy tadqiqotlar bo‘yicha natijalar. O‘zbekistonlik tadqiqotchilar rang konseptlarining lingvomadaniy va 
semantik xususiyatlarini o‘rganishga bir qator muhim ilmiy ishlar orqali hissa qo‘shganlar. Z. Baynazarov o‘zbek 
lingvomadaniyatida oq rang poklik va sof niyatni, qora rang buyuklik va salobatni, yashil rang yangilanish va 
tabiatni, qizil rang esa jo‘shqinlik hamda qahramonlikni ifodalashini qadimgi turkiy yozuvlar, o‘rta asr yozma 
yodgorliklari va zamonaviy tilshunoslik manbalari asosida olib borilgan tarixiy-semantik tahlil orqali asoslab 
berdi [11; 42-b.]. Uning tadqiqoti rang atamalarining xalq og‘zaki ijodi va marosimlardagi ramziy ma’nolari til o‘qitish 
jarayonida madaniy konnotatsiyalarni hisobga olish zarurligini ko‘rsatadi.

Sh. Turayev ingliz va o‘zbek tillaridagi rang idiomalari o‘rtasidagi madaniy assotsiatsiyalar sezilarli darajada 
farqlanishini o‘z tadqiqotida tahlil qildi. Jumladan, ingliz tilidagi “feeling blue” iborasi g‘am-qayg‘uni anglatsa, 
o‘zbek tilidagi “ko‘kka ko‘tarmoq” iborasi maqtov va yuksaltirish ma’nolarini ifodalaydi [12; 348-b.]. Tadqiqotchi rang 
bilan bog‘liq iboralarning madaniy kelib chiqishini tushuntirmasdan o‘qitish o‘zlashtirish darajasining pasa
yishiga hamda madaniyatlararo noto‘g‘ri tushunishlarga olib kelishi mumkinligini asoslab bergan.

S. Xakimova va hammualliflar oq va qora ranglarning o‘zbek va ingliz maqollari hamda iboralarida bir 
vaqtning o‘zida qarama-qarshi ma’nolarni ifodalashini ta’kidlaydilar. Jumladan, “oq niyat” (poklik) va “qora kun” 
(musibat) kabi iboralar o‘quvchilarda ranglar orqali madaniy tafakkurni rivojlantirishga xizmat qilishi, rang fraze-
ologizmlarini o‘rgatish esa lingvomadaniy idrokni boyitishning samarali vositasi ekanligi ko‘rsatib o‘tilgan [13; 220-b.].

Mahalliy tadqiqotlar o‘zbek rang konseptlarining madaniy-semantik boyligi va ularning ingliz tilidagi rang 
iboralari bilan o‘xshash hamda farqli jihatlarini aniqlab bergan. Biroq ushbu konseptlarni 9-11-sinf o‘quvchilarida 
lingvomadaniy kompetensiyani shakllantirish maqsadida ingliz tili ta’limiga izchil metodika asosida integratsi-
yalash masalasi hali o‘z yechimini topmagan. Mazkur holat dissertatsiya tadqiqotining asosiy ilmiy yo‘nalishini 
belgilab beradi.

TAHLIL VA NATIJALAR
Tahlil shuni ko‘rsatdiki, 34 ta tadqiqotning 29 tasi (85%) oliy ta’lim muassasalarida olib borilgan. Faqat 5 

ta tadqiqot maktab kontekstini qamrab olgan, biroq ularning hech biri O‘rta Osiyo yoki o‘zbek maktabi muhitida 
amalga oshirilmagan. Rang konseptlari esa tadqiqotlarda lingvomadaniy kompetensiyani shakllantiruvchi 
maxsus o‘qitish birligi sifatida ko‘rib chiqilmagan.

Aniqlangan uch tomonlama ilmiy bo‘shliq quyidagi jadvalda aks ettirilgan:

Tahlil natijalariga ko‘ra, mavjud xalqaro tadqiqotlarda lingvomadaniy kompetensiyani shakllantirish masalasi 
keng o‘rganilgan, biroq aniq lingvomadaniy birliklar, jumladan, rang konseptlari orqali ushbu kompetensiyani 
maktab o‘quvchilarida rivojlantirish metodikasi hali ishlab chiqilmagan, degan xulosaga kelish mumkin.

Mellone, Pacelli va Liljedahl tomonidan asoslangan madaniy transpozitsiya tamoyili rang konseptlarini 
o‘qitishda to‘liq tatbiq etilishi mumkin. Ingliz tilidagi “blue” rangining emotsional ma’nosi o‘zbek o‘quvchisi uchun 
madaniy jihatdan yashirin qatlam hisoblanadi. Uni anglash lingvomadaniy kompetensiyaning muhim tarkibiy 
qismi bo‘lib, rang konseptlari boshqa leksik birliklardan farqli ravishda madaniy transpozitsiyani o‘rgatish uchun 
ayniqsa qulay material hisoblanadi.

Begush, Korolova va Popova tomonidan taklif etilgan lingvomadaniy kompetensiyaning uch o‘lchamli 
modeli - bilim, amaliy tajriba va ko‘nikmalar - rang konseptlarini o‘qitish metodikasiga bevosita tatbiq etilishi 
mumkin. Tadqiqot ishtirokchilarining 100 foizi til o‘rganish jarayonida madaniy omillarning muhimligini tan 
olgani [8; 103-b.] rang konseptlarini o‘z ichiga olgan lingvomadaniy materiallarni dars jarayoniga kiritish zaruratini 
tasdiqlaydi.

Okafor, Sanusi va Oyelere madaniy elementlar dars jarayoniga integratsiya qilinganda o‘quvchilar bilim 
darajasi statistik jihatdan sezilarli ravishda oshganligini (p<0.001) aniqlaganlar [9; 27-b.]. Mazkur natija rang 
konseptlarini o‘zbek madaniy kontekstiga tayangan holda o‘qitish metodikasini ishlab chiqishning pedagogik 
asoslarini yanada mustahkamlaydi.

Mahalliy tadqiqotlar esa o‘zbek tilida rang konseptlarining muhim madaniy yuklamaga ega ekanligini 
tasdiqlaydi, biroq ularni ingliz tili ta’limiga integratsiyalash masalasi hali to‘liq yechimini topmagan.

Wang, Xu va Zhong tadqiqotida o‘qituvchilarning 90 foizi madaniyatni faqat aniq mahsulotlar (ovqatlar, 
bayramlar va boshqalar) bilan bog‘lab tushunishi aniqlangan [10; 5-b.]. Ushbu holat o‘zbek maktablari amaliyotida 
ham kuzatiladi: o‘qituvchilar rang nomlarini asosan lug‘aviy birlik sifatida o‘rgatadilar, ularning madaniy-se-
mantik qatlamlariga esa yetarli e’tibor qaratmaydilar. Shu sababli rang konseptlarini lingvomadaniy yondashuv 
asosida o‘qitish bilan bir qatorda o‘qituvchilarning lingvomadaniy kompetensiyasini rivojlantirish ham zarur 
hisoblanadi.

XULOSA VA TAKLIFLAR
Ushbu maqolada rang konseptlarini o‘qitish va lingvomadaniy kompetensiyani shakllantirish mavzusiga 

oid 34 ta xalqaro va mahalliy tadqiqot tizimli sharh (Systematic Review) metodi asosida tahlil qilindi. Tahlil nati-
jasida uchta asosiy xulosa olindi.

Birinchidan, mavjud tadqiqotlarning 85 foizi oliy ta’lim muassasalari sharoitida amalga oshirilgan bo‘lib, 
umumta’lim maktablari o‘quvchilarida lingvomadaniy kompetensiyani shakllantirish masalasi yetarli darajada 
o‘rganilmagan.

Ikkinchidan, rang konseptlari lingvomadaniy kompetensiyani shakllantiruvchi maxsus o‘qitish birligi sifatida 
tadqiqotlarda alohida ko‘rib chiqilmagan.

Uchinchidan, O‘rta Osiyo, xususan, o‘zbek-ingliz lingvomadaniy muhitida rang konseptlarini o‘qitishga oid 
empirik tadqiqotlar mavjud emasligi muhim ilmiy bo‘shliq sifatida aniqlandi.

Aynan ushbu uch tomonlama ilmiy bo‘shliq mazkur dissertatsiya tadqiqotining - 9-11-sinf o‘quvchilarida 
lingvomadaniy kompetensiyani shakllantirishda rang konseptlarini o‘qitish metodikasini takomillashtirish - ilmiy 
yangiligi va amaliy ahamiyatini asoslab beradi.

Kelgusida rang konseptlari asosida ishlab chiqilgan o‘qitish metodikasini eksperimental sinovdan o‘tkazish 
hamda pre-test va post-test natijalari asosida uning samaradorligini baholash tadqiqotning keyingi bosqichlarini 
tashkil etadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

